
S C R I P T A

Analyse
André de Vitré atteste le don d’Hervé Escortedars de la terre de Tise.

Tableau de la tradition

Original

A.  Paris, Archives Nationales, L 978, n° 1363.

Dissertation critique
Transcription : Claude Groud-Cordray (Cartulaire de l’abbaye de Savigny ou Liber cartarum domus Savigneii,
episcopatu Redonensi, n° LII)

Texte d’après A

Universis sancte matris ecclesie fidelibus Andreas dominus de Vitreii salutem. Noverint presentes pariter et futuri
quod Herveus Escortedars, dum adhuc viveret donavisse Deo et abbatie Sancte Trinitatis de Savigneio. Donavit
etiam monachis qui in monasterio Sancte Trinitatis de Savigneio habitant partem terre sue quam jure hereditario
in Tise possidebat que terra inter crucem Doon et ruam cruosam sita est, pro cujus donatione dederunt et monachi
in karitate, LX solidos andegavensium. Hoc donum concesserunt Herveus filius ipsius Hervei et Hemelina filia
ejusdem que habuit de caritate monachorum X solidos andegavensium. Concessit etiam Hamelina supradicta ut si
Deo volente absque herede moreretur residuum terre de Tise monachis Savigneii in elemosinam remaneret et si
forte alique necessitate cogente, aliquantulum terre illius vel totam ex integro cuilibet hominum pro precio dare
voluerit, primitus hoc monachis indicabit et si monachi tantum precium pro terra illa dare noluerint quantum ipsa
ab aliquo habere non licebit ei nisi solum monachis alicui dare precio. Hoc etiam concessit Isavie uxor predicti
Hervei que re vera habuit a monachis in donum vaccam unam. Hanc autem donacionem et conventionem ego
Andreas dominus Vitreii pro Dei amore concedo et confìrmo et ut inconcussa permaneat scripto presenti et sigilli
mei munimine corroboro. Testibus his Radulfo monaco, fratre Bernardo, Galtero de Doulo, Herveo de Besiel,
Roberto de Landaureio, Ruellono de Buzeia, Willelmo de Broillio et multis aliis.


